
శా. సంపెంగ ల్పరువంది క్రొవ్విరులచే శంపాలతాలక్ష్మి నొం

     దింపం, బాదపము ల్ఘనంబులయి పూదేనె ల్దువాళించి వ

     ర్షింప, న్వల్పిరి చల్లి పాంథజనరాజి న్గమ్మగాడ్పు ల్చలిం

     పింప, న్మాధవుఁ డంబుదాగతి విడంబించె న్విజృంభించుచున్.127

శా. హేమంతంబను రాజు సేన పఱుపన్ హేలాగతిన్ జైత్రుఁడన్

     సామంతుం డెదురం దదీయజవరాజత్కీరతుక్ఖారరిం

     ఖామార్గంబుల నించు పాంసువులు నాఁగం బర్వె నారామకుం

     జామల్లీలవలీలవంగనవపుష్పశ్రేణికారేణువుల్.
128

ఉ. తెమ్మెర లూపఁగా నలరు దేనియ లాని మదించి యింపునన్

     దుమ్మెదలేమ లాగతులతో మధురస్ఫుటకోకిలానినా

     దమ్మునఁ బాడుచుండెను లతానవడోలల నూఁగియాడుచుం

     గమ్మనివింటిజోదు జయగాథలు పుష్పితభూజవీథులన్.
129

ఉ. ఆ పువువింటిజోదు మధుపావళి నారి యొనర్చి చక్కఁగా

     మోపిడి పట్టి జుమ్మనుచు మోయఁగ మీటుచునున్నవాఁడు మా

     కా పని గాదు తాల్మిఁ గొఱఁగా దిఁక చన్నుల నంటబట్టుకొం

     డో పతులన్ లతాంగు లను నోజఁ గరం బెలుఁగించె గోయిలల్.
130

క. వలరాజు దండు వెడలఁగ,

     బలములు నియమించు సైన్యపతు లెదులెదురన్

     దలతలఁ డను నెలుగులఁ క్రియ

     గలకల నెలుగించె నల్లకరరాచిలుకల్.
131

సీ. సమవర్తి రాణివాసాలపాల్లిండ్లపై

                    మృగమదామోదంబు మేఁతపట్టి

     దర్వీకరస్త్రీలు తన్ను వాచవిచూడ

                    గందంపుఁగొండ చెంగటసుఖించి

     దర్గరశైలమధ్యమునఁ గర్పూరంపు

                    తరువాటికలలోనఁ దెరువు దప్పి

